
LAWRKHAWM
 Prof. Lalnilawma, RD
& AD Minister chuan ni
29.5.2025 khan Darlawn
RD Block Golden Jubilee
lawmna Block Develop-
ment Office,  Darlawn-a
neih chu Khuallian niin a
hmanpui a, RD Scheme-
te chu a mamawh tak,
miretheite hnen thleng
ngei tura a nih thu a sawi.

 Mizoram State Elec-
tion Commission chuan
ni 22.5.2025 khan Hriat-
tirna tichhuakin, ni 17.6.
2025 hian MADC huam-
chhunga VC 13-a VC
member 29 hnawh-
khahna atan By-Election
neih a nih tur thu a
chhuah a, hengahte hian
inthlanna neih a ni ang:

Meisatla-I ah 1,
Meisatla-II ah 1,
Siaha Vaihpi-I ah 1,
New Colony-I ah 1,
New Colony-II ah 1,
Siahatla-II ah 1,
No-aotla-I ah 5,
Chhaolo-III ah 4,
Chakhei-II ah 5,
Siasi ah 1,
Tipa D-I ah 2,
Tokalo ah 5 leh
Khaikhy ah 1. (Phek 2-na-ah zawmna)

RD&AD Minister-in PAI 1.0 Report
Card tlangzarh

Prof. Lalnilawma, Minister, Rural Development and Administration
Department chuan ni 06.06.2025 khan a Office Chamber-ah Panchayat
Advancement Index (PAI) 1.0 Report Card tlangzarhna a nei.

SIRDPR Mizoram
sirdpr_mizoram
SIRD&PR Mizoram

RD&A Department Minister
chuan PAI Report Card chu ram
hmasawn dan dinhmun tarlanna
darthlalang pawimawh tak a nih thu
a sawi a. Chuvangin, Sawrkar
ruahmanna ang zela ram hmasawnna
hna thawh kawngah Sawrkar Depart-
ment zawng zawngin theih tawp
chhuaha \an an lak a \ul thu te, data
dik leh rintlak tak an neih a \ul thu
leh thawhhona \ha zawk nen ke an
pen a \ul thu te a sawi a. Suarhliap
Village Council chuan mark 68.89
hmuin, Mizoramah mark hmu sang
ber a ni chu a lawmpui thu sawiin,
ram hmasawnna atan Village
Council-te pawhin Sawrkar hmalak-
nate theihtawpa an thlawp tlat a \ul
thu a sawi bawk.

He PAI 1.0 Report Card
tlangzarhna hun hi Pu Chuauhnuna,
Director, LAD chuan kaihruaiin,
Panchayat Advancement Index (PAI)
chungchang sawifiahna a nei nghal
bawk a ni.

Sustainable Development
Goals (SDGs) tihlawhtling tura
khawvel ram 193 zinga intiamna
hming ziaktu zingah India pawh a tel
ve a. SDGs goal 17 chu Localisation
of Sustainable Development Goals
(LSDGs) theme 9-ah lakkhawm a ni
a. Tichuan, Panchayat Advancement
Index (PAI) Report Card hmang hian
khaw tinte LSDGs chungchanga an
dinhmun leh thlen chin kan hre thei a
ni. Tin, khaw tin tana hmasawnna tur
ruahmanna

  Editorial :
Leimin/Leitawlh

Mizoram hi tlangram anih
avangin Leimin/Leitawlh avangin
harsatna leh chhiatna kan tawk fo mai
a, nunna chante pawh an awm ta fo mai!
A pawi hle mai.

In kan sa dawn emaw eng atan
pawha hman tur hmun zawl, lei laih ngai
lova hmun remsa chu kan Zoramah hian
avang viau awm e. Hetianga lei kan laih
hian min mai thei anih leh nih loh te kan
en ngun fo a pawimawh a, lei min mai lo
tura a theih ang ang a hma kan lak a,
kan lo inbuatsaih lawk a \ul hle a ni.

Kan lei laih avang te, bawlhhlawh
kan paih fimkhur loh avang te leh tui
luankawr kan neih \hat loh avangte leh
thildang tam tak avangin lei a min \hin
a. Khuarel chhiatna \henkhat nia kan
puh te hi chu kan siamchawp ni te pawhin
a lang a ni. Kan thunun theihloh, khuarel
chhiatna hi chu a awm teh meuh mai.
Amaherawhchu, kan siamchawp chhiatna
pawh hi tam tak a awm avangin kan
fimkhur lehzual a pawimawh em em a ni.

Khawtlang hruaitute pawhin
sawrkar Scheme eng ber emaw hmangin
kawngte kan lai a, rei tak daih tura
ruahmanna kan siam a pawimawh a, a
min fo a, kum 2/1 leka a hman tlak leh
loh mai te anih chuan a pawi hle dawn a
ni. Chuvangin, mithiam zawkte rawn
chunga hmasawnna hna pawh kan thawh
fo a pawimawh em em a ni.

Leimin/Leitawlh laka kan him
theih nan furpui a lo thlen hmain kan in
leh a velah lei khi, tui luh theihna ang
chi te a awm leh awmloh te pawh i chik
fo ang u.

(phek 1-na ami chhunzawmna)

RD&AD Minister-in PAI 1.0 Report
Card tlangzarh

........
(plan) thar siam nan Panchayat Advancement Index (PAI)
data chu a pawimawh hle bawk a. Chumai bakah Village
Council-ten National Panchayat Award an lak theihna tur
kawng pawimawh tak a ni bawk. Panchayat Advancement
Index (PAI) hi tunhma chuan Panchayat Development Index
(PDI) tih \hin a nih thu leh nikum lam a\ang khan Ministry
of Panchayati Raj (MoPR), Govt. of India chuan a hming a
thlak thu LAD Director chuan a tarlang bawk a ni.

RD&AD Minister-in a tlangzarh tak PAI 1.0 Report
Card atana zirchian kum chu Financial Year 2022-2023 a
ni a. Tunah hian PAI 2.0 atan hmalak leh \an mek a ni
bawk.

PAI Report Card hi https://pai.gov.in/ ah en theihin
a awm a ni.

Ni 2.6.2025 (Thawh\anni) khan SIRD&PR,
Mizoram Director mawhphurhna chelh mektu Pu V

Lalengmawia, Addl. Sec-
retary, RD&A Depart-
ment, GoM chuan
SIRD&PR, Mizoram Di-
rector thar Pu R.
Lalremsanga hnenah
charge a hlan.

Charge Inhlan

Sorkarin sum tam tak senga Train-
ing/Workshop a buatsaihte hi ngai
pawimawh i la, Sorkar sum sen leh

zirtirna petute inbuatsaihna a
thlawn a ni loh nan hlawkpui ngei

turin taima taka  zirin, i hmang
tangkai thin ang u.

Ni 27.5.2025 khan DC Conference Room,
Saitualah District Bawrhsap Dr. Lalngura Tlau
kaihhruaiin Saitual District Evaluation Commit-
tee-te chuan Sawrkai laipui scheme hrang hrang
kalpuina kawnga VC-te intihsiakna tur chungchang
an ngaihtuahho.

He hunah hian DC chuan Sawrkar laipui
chuan mipuite ham\hatna tur scheme \ha tak tak a
duang \hin tih a sawi a, heng scheme-te hi a dawng
tur dik takte hnena a thlen theih nan VC ti\ha berte
chu Sawrkar laipui chuan lawmpuina a hlan dawn
a ni, a ti. Good Governance atana Sawrkar laipui
hmalakna a nih angin Line department-te chu an
scheme chan \heuha ham\hatna diltute chu en zui
a, a changtu tur ten an chan ngei theih nana hma la
turin a fuih nghal a ni.

Saitual District-a VC 46-ah heng scheme pa
9- Har Ghar Jal Yojana, PMAY (G), PM Vishwakar-
ma Yojana, Mission Indranush, AB PM-JAY,
Saksham Anganwadi and Poshan 2.0, Kisan Credit
Card Scheme leh PM Surya Ghar Muft Bijli Yojana
a\anga scheme pa 6 tala 90% kalpui tling a nih
chuan lawmman dawng tur hian VC hi a tling tihna
a ni.

Line department-te chuan an scheme chan
\heuhahte hmalain, VC 90% leh a chunglama scheme
kalpuite chu 27.6.2025 hmain DC Office-ah an
thehluh ang a, DC chuan VC ti\hate zingah pa 2 thlang
chhuak lehin MoPR-ah a thehlut leh dawn a ni

Saitual-ah VC Intihsiakna
chungchang ngaihtuahho

Prof. Lalnilawma, RD&A Department chuan
Shri Kamlesh Paswan, MoS for RD, GoI leh Shri
Shailesh Kumar Singh, Secretary to GoI, Ministry
of RD-te ni 15.5.2025 khan hmuin, MGNREGA
(Ni 100 inhlawhna) hnuaia mipui inhlawhna leh
MGNREGA staff-te hlawh chungchang bakah
Material Component chungchangte a sawipui.

MoRD hotute hian MGNREGA hnuaia pa-
rameter hrang hrangah Mizoram chu State ti\ha ber
pawl an nih avangin mipui inhlawhna, Material
Component leh staff hlawh tur Administrative Cost-
te pawh a rang thei ang bera Mizoram chu fund pek
a nih tur thu an lo hrilh.

Ministry hotute hian PMAY-G-ah State
Sawrkarin a mamawh ang zela staff rawih nan Ad-
ministrative Cost pawh 2% piah lam thlenga hman
phalsak an nih thu leh State Sawrkar chu rawtna rawn
siam vat turin Minister hi an lo hrilh bawk. PMAY-G
Regional Conference pawh kumin kum tawpa
Mizorama neih theih dan tur kawngte an sawiho bawk.

RD&A Minister hi Pu V Lalengmawia Addl.
Secretary, RD&A, GoM-in a \awiawm a ni.

Prof. Lalnilawma, RD&A Minister chuan ni
16.5.2025 khan Vibrant Village Programme-II (VVP-
II) chungchangah Dr. Rajendra Kumar, Secretary to
the GoI, Border Management, Ministry of Home
Affairs chu a hmu bawk a, Border Area Develop-
ment Program (BADP) thlaktu tur Village Vibrant
Programme-II chu Mizoram leh North East State ten
a ranglama kan hman \angkai theih nan Guidelines
chhuah vat a \ul thu a hrilh a. Mizoram chhunga
khaw tam tak, tuna VVP II a la tel lo khua, tel thei si
te chu a tah tawl a telh zel ni se tiin Secretary, Bor-
der Management hnenah hian a thlen bawk.

Secretary, Border Management hian VVP II
chu peih a nih veleh a sanction order pawh Ministry

RD&A Minister-in Sawrkar
Laipui mi pawimawhte dawr

lam an inpeih thu sawiin, State Sawrkar-in sum an
dawn te hmang zo vat \hin turin a lo chah a. VVP II
hnuaia thingtlang khua la telh ve loh te pawh budget
te hman phawt a nih hnu-ah ennawn theih a ni ang
tiin Minister hi a lo hrilh bawk.

Minister hi Pu V Lalengmawia, Addl. Sec-
retary, RD&A, GoM leh Pu K. Lalnuntluanga Pri-
vate Secretary to Minister ten an \awiawm a ni.



(phek lehlamah zawmna)

Mizoten kan chanchin kan hriat theih tirh a\angin kan pi leh pute khan lu chhum ban chhum
huamin he ram hi an lo hauh tawh \hin a, \hangtharte chuan an huaisenna leh chhelna zar zovin vawiin
thlengin ka ram ka hnam tih tur kan lo nei thei a ni.

Hun a danglam angin mihring sukthlek leh
khawhawi a danglam \hin a, chumi mil zelin he kan
ram leh hnam humhalh tur pawh hian kan kechheh
kan siamrem thiam a pawimawh hle dawn a ni.
YMA in kum tam tak chhung chu “Ram leh hnam
humhalh” tih hi thupuiah a lo nei tawh \hin a;
kawng tam takah a hlawhtlinna pawh kan hmu chho
a. Mahse, famkim lohna khawvel a nih miau avangin
duhthusam zawng zawng erawh a thleng thei lo tih
erawh kan hre vek awm e.

Ram humhalh tur leh hnam humhalh tura
kan tihtur tam tak kan hre \euh tawh si, sawrkar
pawhin hma a lak ruih ruih reng tawh si lai hian a
hlawhtlinna hmel hmuh tur a awm tam tawk lohna
chhan erawh uluk taka ngaihtuah a \ul hle. Enge
kan hmaih a, ram leh hnam humhalh kan tumna
kawngah hian \helh kan nei em ni tih te pawh
ngaituah chian a \ul a ni. Miin thinlung leh tih
takzeta a hmangaih phak a nih loh chuan ram leh
hnam humhalh hi a taka hlawhtlinpui har tak a ni.
Sakei rual beram pakhatin a hruai ai chuan beram
rual sakei pakhatin a hruaite chu an hlauhawm zawk
an tih angin hruaitu hi chhungkuaah, khawtlangah,
ram leh hnamah kan pawimawh em em a ni. Keini
pawh khawtlangah hruaitu kan nih chuan kan awn
lam leh thlekna lam lamah mipui chu an awnin an
thlek mai zel avang hian khawtlang hruaitu ten ram
leh hnam kan vei dan leh kan ngaih pawimawh dan
hi ram leh hnam humhalhna kawngah pawh hian a
pawimawh em em a ni.

Tunlai khawvelah hian Mizote hian kan ram
leh hnam humhalh tur hian kawng hrang hrangin ke
kan pen a; chutihrual chuan mimal \hahnemngaihna
in kawng kan zawh tur pawimawh ni-a ka hriatte
han tarlan ka tum a ni.

1.  Ram humhalh: Kan pi leh puten an lo
sahzau chin hi a zau hle mai, mahse, British sawrkar
khan inawpna a awlsam zawk nan min \hen hrang
ta thluah mai a; chumi-in min huamtir chin he kan

zoram hi tun aia nasa lehzuala kan humhalh hi a
pawimawh hle in ka hria. India ram danah chuan
ramdangmi ten ram neih a khap bur laiin tangka
sum ngainat avanga ramdangmite hnena ram hralh
kan awm em tih hi kan inzawhna tur pawimawh tak
niin a lang. Chutiang kan hriat chuan khua a tlai
hma-a laklet dan kan ngaihtuah a \ul hle awm e.
Kan \henawm state dinhmun en i la a chiang mai
awm e. A ram leilung fate inti zawk ramri depah
ramchhia-a awm deuh vek an nih tawh hi.

2. Thing leh nungchate: Mithiamte chuan
kan ram hi hneh taka enkawl tur chuan mihring
maktaduai 12 vel a ngai awm e an ti \hin a. Tunah
hian mihring maktaduai khat leh tlem kan awm tawh
a (2011 census). Kan ram thing leh mau leh
nungchate kan enkawl dan hian ngaihtuahna a ti
thui a ni. India State of Forest Report, 2009 kan en
chuan Mizoram hi india ramah ramngaw chhah \ha
(very dense Forest i.e 0.64%) nei tlem ber pawl
kan ni1. Kan hnuaia awmte chu thlaler ram ho deuh
chauh a ni. Kan ramngawte tun aia nasa-a kan
humhalh a pawimawh hle a ni. Nungcha ten Vai
leh Mizo min hre hrang riau \hin a\ang pawh hian in
enfiahna tur tam tak a awm thei awm e. Tunah hian
hmasawnna avangin Mizoramah kawngpui lian tak
tak an lai nasa em em a, ka hmuh ve phakah pawh
leivung hian kan lui neihsa a chhilh hi ka hmu ta
nual mai a, hei hian engtin tak nge luia cheng
nungchate a nghawng anga, kan sik leh sa thlengin
a nghawng ang tih hi zirchianna neih tham a tlingin
ka hria.

3. Bawlhhlawh: Ram leh hnam humhalhna
atana pawimawh tak pakhat chu bawlhhlawh awmze
nei taka thehthang/tih riral hi a ni awm e. Mizote
kan dai zau in khawvel ram hrang hrangah kan kal
darh nasa ve ta hle mai a, chumiin a ken tel chu
faina kawngah pawh zawi zawiin hma kan sawn
hret hret zel. Chutihrual chuan Kumin Fur \an tira
ruahsur hmasa ber ah khan

RAM LEH HNAM HUMHALH
- R. Vanlalmuanpuia,

Faculty, ETC, Thingsulthliah

(phek lehlam ami chhunzawmna)

Mizorama district khawpui zawng zawng deuh thaw
a tuilian hmasa social network lama darh kha kan
lo hmuh ve hlawm chuan han innuih tur leh inhmusit
tur kan awm lo reng reng mai a; bawlhhlawh nen
kan awmho reng chuan he kan ram hi kan tichhe
vat dawn tih a lang reng mai a, chuvangin, bawlh-
hlawh sawngbawl leh tih riral kawnga hma kan sawn
hian kan ram kan humhalh tihna a ni thei ang.
Khawvela ram mawi leh nawm hmel ka tih thlalak
leh video vela kan hmuh ho hi han en i la a tlangpuiin
bawlhhlawh hmuh tur a awm ngai lo a ni.

4. Thalai mipa te:  Mizorama kohhran lian
ber ber pahnih a \halai thi zatah hian za zela 80 aia
tam hi mipa an ni a, hei hi pawl leh kohhran dangah
pawh a danglam nasa vakin a rinawm loh a ni.
Kum 2011 census (5,52,339 mipa: 5,38,675
hmeichhia) kan en chuan hmeichhia aia mipa tam
zawkna hi 13,664 a ni a; kum a lo vei nual tawh
bakah mipa thi kan tam zia han en hian tunah chuan
hei ai hian nasa takin mipa kan tlem tawh dawn tih
a lang chiang hle a ni. Zoram dengchhuak boruak a
rawn awm a, TBCC a\anga ruihhlo ngai tam tak an
han chhuak nguah nguah mai han thlir khan rilru hi
a na vawng vawng thei a ni. |halai, nu leh pa chawm
a, ram leh hnam humhalh tur zawk tam tak maiin
ruihhlo vanga an nih tur an ni phak lo han hmuh
khan kan ram leh hnam hmabak hi a ko riau hian ka
hre pek a.

YMA-in ram leh hnam humhalh a tih mek lai
hian kan hmeichhiate an khawngaihthlak a ni.
Mipaten kan puanven kan sawichhin a, hmalam pan
kan tum a \ul tak zet zet a ni. Mipa chu hnam nihna
kengtu kan ni si a. Tun ang renga kan kal chuan hun

RAM LEH HNAM HUMHALH
rei lo teah khawvela hnam hnufual ber pawl ni si
hian ram changkangte angin \halai hnathawk tur kan
nei mumal lo mai ang tih a hlauhawm tawh a ni. Kan
hnam a boral chuan ram nei mah i la, hnam dangin
an luah mai ang. Chuvangin, ram leh hnam humhalh
tur hian chhungkaw hotu te, khawtlanga pawl hrang
hrang hruaitu te, ram hruaitu te hian ram leh hnam hi
Pathian thu a nih an hriat a, ram leh hnam \hatna tura
thawhte chu Pathian rawngbawlna a ni tih an hriat a,
ram leh hnam tana pawikhawihtu chuan Pathian pawi
a khawih a nih tih te an hriat phak a, thinlung taka an
pawm a, chumi tihlawhtling tura ke an pen hi a
pawimawh tak zet a ni.

Heng a chunga kan sawi bakah hian kawng
dang tam tak pawh a awm thei awm e. Ngaihtuahna
seng zui \heuh i la, kan veng/khua \heuhah pawh
engtin nge tun aia nasa zawkin hma kan lak theih
ang ti i la a \ha awm e.

1. https://fsi.nic.in/sfr2009/mizoram.pdf

Ni 16.5.2025 khan Chief Minister Pu
Lalduhoma chuan a office-ah All Mizoram Vil-
lage Council Association hruaitute a kawm.

Chief Minister hian hruaitu tharte duhsakna
a hlan a. Mipuite tana hnathawk tura thlan an nih
hre renga, thlei bik nei lo va khua leh tui te tana
hma la \hin turin a chah.

VC Association hruaitute hian Mizoram
sawrkarin The Mizoram (Village Councils) Bill, 2025
tun hnaia a pass avangin lawmthu an sawi a. A taka
hman theih an chak tawh thu an hrilh. District leh
state level-ah an telna tur ni awm tak committee-ah
chuan an pawl aiawhte tel ve \hin turin an ngen a, VC
member te ham\hatna tur thil \henkhat an thlen bawk.

CM-in All Mizoram VC
Association hruaitute kawm

2017 kuma FB khawlaia ka chhar

Ni 14.5.2025 - .6.2025 chhunga
Training neihte

Capacity Building and Training for Officers of
Commerce & Industries Department @ SIRD&PR
Conference Hall, Durtlang Leitan. Course Director:
Dr. Malsawmdawngliani Fanai, Associate Profes-

sor, SIRD&PR.

One Day Workshop on Common Pest Disease
Management in Horticulture Crop under PMKSY

2.0 @ ETC, Kolasib. Organised by : WDC-PMKSY
2.0 Kolasib - I in convergence with ETC, Kolasib.

Orientation Training for Newly Elected ERs for
Khawbung RD Block @ BDO Conference Hall,

Khawbung. Course Director: Er. Zomawia Hauhnar,
Sr. Faculty, SPRC, SIRD&PR.

Mizoram State Legal Services Authority leh
All Mizoram Elected Women Representative-te
\angkawp buatsaihin New Serchhip YMA Hall-ah
Serchhip District chhunga mipui thlan hmeichhia-
te tan ni 16.5.2025 khan ‘Special Campaign on
Scheme of National Legal Services Authority
(NLSA) & Capacity Building & Leadership
Training’ neih a ni a, Serchhip District Bawrhsap
Pu Paul L. Khuma chuan Khuallian niin a hmanpui.

He hunah hian Pi Josangzeli Tlau, MJS,
Civil Judge-cum-Judicial Magistrate First Class,
Serchhip pawhin thu a sawi a. Chawhnu lamah Dr.
David Lalawmpuia, Advocate; Pu Lalvensanga,
District Mission Coordinator, Hub for Empower-
ment of Women; Inspector R. Lalbiakhlua, OC
Serchhip PS leh Pu Vanlalhruaia Ralte, Head Fac-
ulty, DPRC, Serchhip ten thupui hrang hrang
hmangin zirtirna an nei a, zawhna leh chhanna hun
hman a ni bawk.

DC Conference Hall, Saitualah pawh ni
23.5.2025 khan Saitual District chhunga mipui
thlan Hmeichhiate tan “Special Campaign on
Schemes of NALSA and Capacity building &
Leadership training” neih a ni a, DC Dr. Lalngura
Tlau chuan khuallian niin a hmanpui.

Chawhnu lamah hian thupui thlan chhuah 3
hmangin zirhona neih niin, Pi Lalfamkimi, Advo-
cate; Pi Rebecca Hmingsangzuali, Inspector,
Saitual leh Pu K. David Lalthanmawia, Sr. Fac-
ulty, SPRC, SIRD&PR te chuan zirtirna an pe a,
zawhna leh chhanna hun an hmang nghal a ni.

Hmeichhia VC Member-ten
training nei

Zan khat riaka Mizoram rawn tlawh Union
Minister, Women & Child Development Pi Savitri
Thakur chuan ni 29.5.2025 khan Aibawk BDO
Office tlawhin, Plastic Management Unit, PHE leh
RD Department \anghova siam te, Aibawk
Anganwadi Centre - III te, leh Kum 2024-a sak
zawh Panchayat Bhawan Aibawk te tlawhin,
PMAY-G in sak \anpuina luah luh tawh a en leh a.
Hemi hnu hian MGNREGA hnuaia kawng siam a
en bawk a ni.

Union Minister-in tlawh

Development of terraces for Muga Silk plan-
tation at Meisatla, Siaha in convergence of
MGNREGA with Sericulture Department in

Siaha RD Block

Serchhip DC Meeting Hall-ah Serchhip
District chhunga Sansad Adarsh Gram Yojana
(SAGY) Scheme hnuaia Model Village pali-a
hmalakna ni 19.5.2025 khan an thirho.

Serchhip District-ah hian SAGY hnuaiah
model village atana Member of Parliament (MP)
ten an thlan khaw pali a awm a. Kum 2014-a Pu
CL Ruala thlan Khawlailung leh Pu Ronald Sapa
Tlau thlan Chhiahtlang te, kum 2021-a Pu C.
Lalrosanga thlan Khumtung leh 2023-a Pu K.
Vanlalvena thlan North Mualcheng te an ni.

Meeting hi Pu V. Lalengmawia, Addl Secy.,
Rural Development Department chuan a telpui a,
Pu Paul L. Khuma, DC Serchhip chuan meeting hi
a kaihruai a ni. Model Village kaihhnawih line
department te meeting-ah hian an tel a, SAGY
hnuaia hna thawhte chu a tha thawkhata ngaih a ni
a,  hmachhawp la awmte chu theih ang anga bawhzui
tura rel a ni.

Thingtlang khuaten sawt zawka hmasawnna
rahbi an rah theihna turin SAGY hi sawkar laipui
chuan a duang a. Lok Sabha leh Rajya Sabha MP
ten thingtlang khua an duh ber model village atan
an thlang a, heng an thlanchhuah khuaah te hian
sawrkar laipui scheme hrang hrang te kalpuiin a
theih chin chinah state scheme te nen chhunfin a ni
a. DC kaihhruaina hnuaiah monitoring committee
din niin hmalakna hrang hrang te an vil a ni.

Serchhip District chhunga
SAGY hmalakna thlirho

Leimin/Leitawlh laka kan him
theih nan Lei kan laih danah
fimkhurin, kan tuichhia leh
ruahtuite tha taka a luanral

theih nan tuihawk luankawrte i
tifai fo thin ang u.

 Ni 21.5.2025 khan Phullen Rural Devel-
opment Block Office hmalaknain Phullen RD block
huam chhunga khaw pali- Daido, NE. Tlangnuam,
Khawlian leh Phuaibuang khuaah-te mipuiten an
kawtkaia Sawrkar Pisa an dawr theihna turin Pu J.
Lalhmahruaia, Phullen Block Development Officer
(BDO) leh a thawhpuite chuan a hmunah kal chilhin
‘Doorstep Delivery of Government services
programme’ hlawhtling tak an hmang.

He hunah hian Pu J. Lalhmahruaia, BDO
chuan thusawiin, Sawrkar chu mipuite ta a ni tih
mipuiten an hriat a pawimawh tih a sawi a. BDO
chuan mi tam tak tan BDO Office dawr tura a
hmuna kal a hautak \hin avangin mipuite ban phakah
sawrkara thawktute chu an kawtkaiah an rawn
inchhawp hnai a ni, a ti a, mipuite chu a \angkai
thei ang bera hmang turin duhsakna a hlan nghal
bawk a ni.

Phullen BDO chuan BDO office kaltlanga
hmasawnna hnathawh hrang hrang an hriatchian duh
te leh an harsatna te chu thawktute hnenah zawt
hreh lo turin a chah a, he programme hi mipuiten
hlawk taka an hman chuan he service hi a hlawhtling
tihna a ni, a ti.

He hun hmannaah hian BDO Office a\angin
staff 27 an tel a, khaw tina Village Council (VC)
ten BDO leh a thawhpuite hi \ha taka lo
dawngsawngin, chhimtu mipui pawh an \hahnem
hle a ni.

Hemi ni vek hian MGNREGA hnuaia VEC
hnathawh hrang hrangte a \hat tawk leh tawk loh
enfiah nghal a ni. He programme hi Phullen RD
block huam chhunga khawdangah te pawh a
tahtawla hman chhoh zel tum a ni.

Phullen BDO-in mipuite an
khua-ah kalchilh

 RD Minister hovin meeting nei

Rural Development & Administration De-
partment Minister Prof. Lalnilawma chuan ni
29.5.2025 khan Sesawng khua tlawhin, Sesawng
khaw mamawh leh harsatnate leh hmasawnna
hnathawhte a en.

Minister hi Sesawng khawtlang hruaitute nen
inkawmna neiin khaw mamawhte an thlen a. Min-
ister Prof. Lalnilawma chuan Sorkar in Mizoram
tan theihtawp in hna a thawh mek thu leh, a depart-
ment enkawl kaltlang in Mizoram hmun hrang hrang
ah hmasawnna a awm theih nan hna  thawh a nih
mek thu a sawi a. Kum khat leh a chanve bawr vel
chhung ringawt pawhin a tha zawngin nasa takin a
inthlak danglam chho zel a ni tiin Mizoram Sorkar
in hmasawnna thar a hmuh zel a beisei awm a tih
thu a sawi.

Minister-ho hian Sesawng khaw chhunga
vantlang hmasawnna atana hmasawnna ruhrel din
hna thawh mekte leh harsatna an tawh lai te a
hmunah chipchiar taka enho a ni.

RD&A Minister-in Sesawng
khua tlawh Commerce & Industry Department buatsaih

in ni 9.6.2025 khan Thingsulthliah Diakkawn YMA
Hall-ah National Handloom Development prog-
ramme hnuaiah Puantahtute hnenah Puantahna In
sakna tur Rs. 60000/-, 1st installment pek an ni a,
he hun hi Prof. Lalnilawma, RD&A Department
Minister chuan Khuallian niin a hmanpui.

Minister chuan \anpuina dawngtute chu a
lawmpui thu sawiin, \anpuina an dawn chu a
hmanna tur dik takah an hman a, taima taka puan
an tah chuan eizawnna tlak, chhungkaw chawmna
tlak an thawk chhuak thei a ni, a ti a. India ram
hmun hrang hrang mai bakah, Sapram thleng pawhin
mizo kutchhuak puan thawn chhuah a nih thu sawiin,
Minister chuan puantah hi eizawnna \ha tak a ni a,
Mizote hian hmeichhe thawh turah kan ngai \hin,
mipa tan pawh puantah hi eizawnna tlak, hna \ha
tak a ni a ti bawk.

Sawrkar Laipuia Ministry of Textiles
hnuaiah Thingsulthliah cluster-ah puantahtu mi 50
hnenah \anpuina tur sum dawn a ni dawn a. 1st

installment a\angin mi 10 hnenah puantahna In sakna
tur hi pek an ni. Heng mite hian Puantah Khawl an
dawng leh dawn bawk a ni. A dang zawngte hi
chuan 2nd installment hmuh hunah an dawng ang.

He hun hi  Pi Maria CT. Zuali, IAS, Direc-
tor, Commerce & Industries Department-in a
kaihhruai a, Technical report Pu PC Lianchungnunga
Promotion Officer, C&I-in a pe a ni.

 RD Minister hovin meeting neiRD&A Minister-in hmanpui


